Polasaí Iontrála [Ainm an Naíonra]
Cuireadh an polasaí iontrála seo chéile d’fhonn cabhair agus comhairle a thabhairt do thuismitheoirí/cúramóirí agus iad ag clárú a gcuid páistí i [Ainm an Naíonra]. 

Clárú

Seo a leanas an cur chuige a leantar i [Ainm an Naíonra] d’fhonn gasúr a chlárú:
1. Cur chuige maidir le hiarratas a dhéanamh

Ní mór do thuismitheoirí / cúramóirí ar mhaith leo a bpáiste a chlárú inár Naíonra, teagmháil a dhéanamh leis an bPríomhstiúrthóir nó duine de na Stiúrthóirí Cúnta. Tá fáilte roimh thuismitheoirí/cúramóirí bualadh isteach go dtí an Naíonra, dul i dteagmháil linn ar an bhfón/rphost, nó teagmháil phearsanta a dhéanamh leis na stiúrthóirí. Ba chóir foirm chlárúcháin a líonadh agus a chur ar ais chuig an Naíonra. Coimeádtar taifead ar an dáta a bhfuarthas an fhoirm sa Naíonra. 

Chun freastal ar pholasaí iontrála [ainm na scoile], ba chóir do ghasúir bheith ar a laghad 3 bliana d’aois roimh 1 Márta sa bhliain go dteastaíonn uathu tosú sa Naíonra. Ach glacfar le páistí faoi bhun na haoise sin ach é a bheith soiléir dá dtuismitheoirí/cúramóirí go mbeidh orthu dhá bhliain a dhéanamh sa Naíonra má tá siad ag iarraidh freastal ar [ainm na scoile]. 
Níl aon chinnteacht go bhfaighidh na páistí ar fad ó [Ainm an Naíonra], áit i [Ainm na Scoile]. Is dhá áit iomlán éagsúla agus neamhspleácha iad agus caithfear dul tríd an ngnáth phróiseas clárúcháin ann. 
2. An Scéim um Chúram agus Oideachas na Luath-Óige (ECCE)
Tá an Naíonra páirteach sa Scéim um Réamhscolaíocht Shaor in aisce. Tugtar tús áite inár bpolasaí iontrála do pháistí a bheidh ag freastal ar an Naíonra ar feadh 5 lá sa tseachtain, fad is a chomhlíonann siad na critéir eile a éilíonn muid. Chun deis a thabhairt do pháistí freastal ar an Naíonra ar feadh bliain amháin ar a laghad, ní sháraíonn an teorainn aoise faoin scéim an aois ar 1 Márta, ach amháin sa chás nach líonann an Naíonra an 22 áit atá ar fáil.  
Cuireann an Naíonra gníomhaíochtaí roghnacha ar fáil, mar atá ceadaithe faoin scéim. Ní gá go mbeadh na gníomhaíochtaí roghnacha seo díreach mar a chéile gach bliain. Cuirfear tuismitheoirí/cúramóirí ar an eolas faoi seo gach bliain ag an gcruinniú eolais. Tá polasaí ar leith i bhfeidhm ag an Naíonra faoi na gníomhaíochtaí roghnacha seo, an costas agus bailiú airgid ó thuismitheoirí/cúramóirí. Tá cóip ar fáil sa Naíonra.
3. Soláthar Eolais

Lorgaítear an t-eolas seo a leanas ag am clárúcháin:

· Ainm, dáta breithe agus seoladh an pháiste
· Ainmneacha agus seoltaí tuismitheoirí/cúramóirí an pháiste
· Sonraí Teagmhála
· Cumas Gaeilge an Teaghlaigh

· Ainm duine gaoil a d’fhreastail ar an Naíonra roimhe seo

· Riachtanais Speisialta an pháiste 

· Aon eolas cuí eile 

4.  Ag Déanamh Cinnidh

Seo a leanas an próiseas agus na caighdeáin atá leagtha amach ag an Naíonra maidir le hiarratais a phróiseáil, 

· Cuirfear ainmneacha na bpáistí a bhfuil a gcuid sonraí tugtha don Naíonra ar liosta feithimh don bhliain iontrála.

·  Is é uasmhéid na bpáistí gur féidir glacadh leo ag aon seisiún amháin ná 22. Bíonn dhá sheisiúin ag an Naíonra. 

· Sa chás gur mó líon na ngasúr atá ag déanamh iarratais ar bheith ar rollaí seisiún ar bith ná líon na n-áiteanna atá ar fáil roimh nó i rith na scoilbhliana, tógfar na critéir seo a leanas san áireamh le tosaíocht  a thabhairt do ghasúir, cé nach gá gur san ord seo iad.

· An dáta a bhfuarthas an fhoirm iarratais 

· Páistí a bhfuil an Ghaeilge ar a dtoil / á foghlaim ag tuismitheoir(í)

· Páistí atá á dtógáil go dátheangach, gurb í an Ghaeilge a labhraíonn tuismitheoir amháin leo

· Páistí atá á dtógáil le Gaeilge, gurb í an Ghaeilge teanga an bhaile.

· Páistí atá ag freastal don dara bliain as a chéile ar an Naíonra

· Páistí le hiarscoláirí

· Siblíní le páistí a d’fhreastail ar an Naíonra cheana

· Maidir le cén seisiúin ar a mbeidh an páiste ag freastal, déanfar gach iarracht freastal ar riachtanais agus mianta tuismitheoirí/cúramóirí ach sa chás go bhfuil níos mó ná 22 páiste ag iarraidh freastal ar sheisiún na maidine, cuirfear na pointí thuas i bhfeidhm chun cinneadh a dhéanamh.

· D’fhéadfadh an Naíonra ag am ar bith cruinniú a ghairm le tuismitheoirí i dtaobh a n-iarratas le soiléiriú a fháil ar an eolas atá curtha ar fáil ar sonraí an pháiste

· Cuirfear liosta feithimh i bhfeidhm as a dtairgfear áiteanna má thagann spás chun cinn.

5. Clárú Páistí le Riachtanais Speisialta

Maidir le hiarratais ar pháistí le riachtanais speisialta a chlárú, is féidir leis an Naíonra cóip de thuairisc leighis / shíceolaíochta a éileamh agus sa gcás nach bhfuil a leithéid ar fáil, d’fhéadfaí iarraidh go ndéanfaí tástáil láithreach. Déantar é seo d’fhonn riachtanais oideachasúla agus traenála an pháiste a bhaineann lena mhíchumas nó riachtanais speisialta a leagan amach, a thuiscint, agus rianú a dhéanamh ar na seirbhísí tacaíochta atá ag teastáil uaidh.

Nuair a fhaightear tuairisc, déanfaidh príomhstiúrthóir an Naíonra measúnú ar cén chaoi ar féidir leis freastal ar na riachtanais atá leagtha amach sa tuairisc, cén chaoi ar féidir leis na hacmhainní atá ar fáil a úsáid le freastal agus cóiríocht a chur ar na páistí le míchumas nó le riachtanais speisialta chomh maith le foirgnimh a chóiriú agus an trealamh cuí a chur ar fáil.

Casfaidh an Naíonra le tuismitheoirí an pháiste le plé a dhéanamh ar riachtanais an pháiste agus ar chumas agus ar oiriúnacht an Naíonra le freastal a dhéanamh ar na riachtanais sin. 

6. Cruinniú Eolais

Tionólfar cruinniú eolais mí Bhealtaine / Mheithimh na bliana iontrála do thuismitheoirí/cúramóirí . Tá sé an-tábhachtach go ndéanfar an-iarracht freastal ar an gcruinniú seo.  Le linn an chruinnithe, tabharfar breis eolais maidir le reáchtáil an Naíonra agus na polasaithe atá i bhfeidhm againn. 
Anuas air sin, tabharfar deis do thuismitheoirí ceisteanna a chur agus a phlé leis an bPríomhstiúrthóir agus dáilfear bileoga eolais cuí.
[Ainm an Naíonra] 

[Seoladh an Naíonra]
[Dáta a cuireadh an polasaí seo le chéile]


Leasaithe ar [dáta le cur isteach] 

